
   Çеçенхирте çил вылять,

Тулă уйĕ хумханать.

Питĕ мăнтăр пучахсем.

Вăй ăçтан илнех вĕсем?

Ах, мухтаççĕ химине:

— Удобрение пула

Халь тырпул ăнать тинех!

Çавăнпа та пучахсем

Авăнаççĕ çилпелен!

Анчах, итлĕр: тăрисем

Юрламаççĕ ирпелен.

Курăнмасть çул хĕрринче

Ĕлĕкхи пек путене.

Хутран-ситрен хир çинче

Çын сасси çеç илтĕнет.

Ăçта тарнă кайăксем,

Мĕншĕн çук вĕсем хирте?

Хуртсемпе кăпшанкăсем

Кунта пур-çке халĕ те!

Хими удобренинчен,

Тӳсмелле мар, сăмсана

Кĕрет шăршă хирсенче.

Пĕтерет çав чĕрчуна.

Усăллах-ши, тăвансем,

Хими удобренисем?

Сапас мар-и тирĕснех?

Çав пулмасть-ши тĕрĕсрех?

  